
[᭒᭙ 29B]

᭒᭙

ᬦ᭄ᬤᬶᬓ᭄᭞ᬢᬶᬗ᭄ᬓᬄᬬᬚ᭄ᬜᬦᬾᬳᬧᬲᬮ᭄᭞ᬭᬯᬸᬄᬓᬘᬸᬘᬶᬯᬸᬲ᭄ᬓᬢᬹᬃ᭞ᬧᬜᬶᬫ᭄ᬧᭂᬦ᭄ᬢᭂᬕ᭄ᬢᭂᬕ᭄ᬩᬯᬳᬦ᭄᭞ᬳᬸᬮᬧ᭄ᬳᬫ᭄ᬩᬾᬪᬝᬵᬭᬷᬰ᭄ᬭᬶ᭞ᬲᬤᬕᬶᬂᬓᬃᬬ᭄ᬬᬵᬦᬾᬳᬸᬚᬸᬢ᭄᭞ᬓᬳᬢᬹᬭᬦ᭄᭞ᬧᬜᬶᬤ᭄ᬥᬵᬓᬃᬬ᭄ᬬᬵᬩᬯᬳᬦ᭄᭚ᬧᬸᬧᬸᬢ᭄ᬗ

ᬜᬸᬢ᭄ᬫ᭄ᬯᬄᬫᬯᬮᬶ᭞ᬓᬧᬶᬬᬚ᭄ᬜᬵᬦ᭄ᬫᬮᬶᬄᬦᬩ᭄ᬤᬩ᭄᭞ᬩᬸᬓᬹᬃᬧᬤ᭄ᬫᬦᬾᬓᬳ᭄ᬭᬸᬕ᭄᭞ᬤᬾᬦᬶᬂᬢᬦ᭄ᬲᬶᬤᬵᬲᬶᬦᬦ᭄ᬤᬃ᭞ᬓᬳ᭄ᬭᬸᬕ᭄ᬧᬲ᭄ᬯᬦᬦ᭄ᬲᬫᬶ᭞ᬲᬳᬵᬧᬗᬼᬫᭂᬓ᭄ᬓᬳᬢᬹᬃ᭞ᬫᬭᬶᬂᬲᬗ᭄ᬕᬃ᭞ᬳᬸᬮᬧ᭄ᬤᬫ᭄ᬩᬾᬭᬶᬂᬧᬗ᭄ᬕᬸᬗᬦ᭄᭚ᬧᬤᬵᬡ᭄ᬥᬵᬗ

ᬲ᭄ᬢᬯᬵᬫᬮᬶᬄ᭞ᬯᬸᬲ᭄ᬗᬜᬸᬢᬾᬭᬶᬂᬧᬶᬬᬚ᭄ᬜᬵᬦ᭄᭞ᬩᬾᬜ᭄ᬚᬂᬧᬲ᭄ᬫᭂᬗᬦ᭄ᬓᬸᬫ᭄ᬧᬸᬮ᭄᭞ᬧᬗᬶᬭᬶᬗᬾᬧᬥᬦᬩ᭄ᬤᬩ᭄᭞ᬧᬘᬂᬗᭂᬲᭂᬂᬲ᭄ᬣᬦᬵᬲᬫᬶ᭞ᬓᬕᬶᬗ᭄ᬲᬶᬭᬂᬲᬓᬶᬂᬧᬗ᭄ᬕᬸᬂ᭞ᬢᬹᬃᬩᬶᬦᬸᬜ᭄ᬘᬮ᭄᭞ᬲᬧᬦ᭄ᬢᬵᬧᬦ᭄ᬢᬵᬓᬕᬄᬕᬄ᭚ᬭᬶᬂ

ᬧᬸᬢᬸᬂᬕᭂᬦᬄᬫᬫᬲ᭄ᬫᬶ᭞ᬩᬸᬓᬹᬃᬧᬤ᭄ᬫᬵᬦᬾᬲᬶᬦᬫ᭄ᬬᬦ᭄᭞ᬫᭂᬦ᭄ᬢᭀᬲᬜ᭄ᬚᬲᬫ᭄ᬧᬸᬦ᭄ᬧᬸᬧᬸᬢ᭄᭞ᬲᬳᬵᬫᬦᬫ᭄ᬧᭂᬤᬂᬳᬮᬢ᭄᭞ᬲᭀᬧᬵᬘᬭᬦᬾᬓᬕᬫ᭄ᬧᬶᬮ᭄᭞ᬭᬶᬢᬸᬢᬸᬕᬶᬂᬫᬓᬵᬢᭂᬮᬸᬦ᭄᭞ᬫ᭄ᬯᬄᬗᬢᬹ

[᭓᭐ 30A]

ᬭᬂ᭞ᬧᬗᬼᬫᭂᬓᬦ᭄ᬓᬲᬫᬸᬤᬺ᭚ᬧᬗᬶᬭᬶᬂᬫᬩ᭄ᬭᬶᬬᬸᬓ᭄ᬗᬶᬭᬶᬂ᭞ᬓᬲᬫᬸᬤᬺᬫᬗᬢᬹᬭᬂ᭞ᬧᬗᬼᬫᭂᬓᬃᬬ᭄ᬬᬵᬧᬗᬜᬸᬢ᭄᭞ᬧ᭄ᬭᬡ᭄ᬥᬵᬯᬬᬦ᭄ᬯᬲᬸᬭᬸᬯᬦ᭄᭞ᬫᬫᬸᬚᬵᬫᬮᬶᬄᬓᬧᬲᬶᬄ᭞ᬲᬋᬂᬢᬶᬕᬂᬢᬺᬓ᭄ᬮᬸᬫᬓᬸ᭞ᬓᬲ

ᬫᬸᬤᬺ᭞ᬤᬸᬓ᭄ᬗᬢᬹᬭᬂᬧᬗᬼᬫᭂᬓᬦ᭄᭚ᬭᬶᬂᬧᬶᬬᬚ᭄ᬜᬵᬦ᭄ᬫᬮᬶᬄᬫᬸᬚᬶ᭞ᬩᬸᬩᬸᬃᬲᬸᬬᬸᬓ᭄ᬧᬧ᭄ᬭᬡᬶᬬᬦ᭄᭞ᬓᬢᬹᬃᬭᬶᬂᬧᬶᬬᬚ᭄ᬜᬵᬦ᭄ᬫᬶᬬᬸᬢ᭄᭞ᬭᬶᬂᬲᬗ᭄ᬕᬃᬫ᭄ᬭᬚᬦ᭄ᬫᬢᬹᬭᬦ᭄᭞ᬭᬶᬂᬢᭂᬕ᭄ᬢᭂᬕ᭄ᬫᬮᬶᬄᬗᬲ᭄ᬢᬸᬢᬶ᭞ᬳᬸᬮᬧ᭄ᬳᬫ᭄ᬩᬾᬲᬫᬶᬓ

ᬢᬹᬃ᭞ᬧᬜᬶᬫ᭄ᬧᭂᬦᬦ᭄᭞ᬧᬫᬸᬢᬸᬲ᭄ᬧᭀᬭᭀᬤᬦ᭄ᬓᬃᬬ᭄ᬬᬵ᭚ᬢᬸᬢᬸᬕ᭄ᬓᬃᬬ᭄ᬬᬵᬭᭀᬭᬲ᭄ᬯᬳᬷ᭞ᬧᬫᬯᬶᬢ᭄ᬭᬦ᭄ᬓᬃᬬ᭄ᬬᬵᬫᬸᬯᬄ᭞ᬓᬲᬫᬸᬤᬺᬫ᭄ᬯᬄᬫᬶᬮᬬᬸ᭞ᬧᬯᬶᬢ᭄ᬭᬦ᭄ᬓᬃᬬ᭄ᬬᬵᬳᬲ᭄ᬢᬸᬢ᭄ᬬᬵᬂ᭞ᬢᬸᬦ᭄ᬢᬸᬦ᭄ᬓᬫ᭄ᬭᬚᬦ᭄ᬳᬲ᭄ᬢᬸᬢᬶ᭞

ᬳ᭄ᬬᬂᬤᬾᬯᬵᬤᬾᬯᬶᬓᬢᬸᬳᬸᬃ᭞ᬓᬳᭂᬦ᭄ᬢᭂᬕᬂ᭞ᬭᬶᬂᬧᬫ᭄ᬭᬚᬦ᭄ᬧᬚ᭄ᬜᭂᬗᬦ᭄᭚ᬫᬶᬯᬄᬧᬗᬶᬭᬶᬗᬾᬫᬮᬶᬄ᭞ᬗᬶᬭᬶᬂᬫᬮᬶᬄᬓᬲᬫᬸᬤᬺ᭞ᬧᬯᬶᬢ᭄ᬭᬦ᭄ᬬᬚ᭄ᬜᬵᬦᬾᬢᬸᬳᬸᬃ᭞ᬳᬸᬗ᭄ᬕᬸᬄᬳ᭄ᬬᬂᬤᬾᬯᬵᬓᬲᬗ᭄ᬕᬃ᭞ᬧᬸᬦᬶᬓᬵᬳ

